
um frumv. til laga um heimild til að selja Skarfsstaði í Hvammssveit í Dalasýslu.

Frá minni hlula landbúnaðarnefndar.

Þegar landbúnaðarnefndin »athugar«, þá verður margt skrítið. Hún »at- 
hugaði« fyrir skemstu sölu á hálfum Möðruvöllum í Hörgárdal og komst að 

þeirri niðurstöðu, að þá jörð mætti eigi selja sökum þess, að  sýslu n e fn d  h a fð i 
lag t á m ó ti. Töluðu þá sumir með fjálgleik miklum svo segjandi: »Jeg vil að
þingið geti sjer það að reglu, að selja aldrei þjóðjörð, nema með leyfi sýslu- 

nefndar eða jafnvel hrepps, því að vjer álítum að hjeraðavöld eigi að ráða slíku«. 
Litlu síðar þurfti hún að athuga þetta mál. En þá vill hún ekki selja, þótt 

sgslunefnd  hafi tv íveg is gefið sö lu n n i m eðm œ li sín. Þá þurfa hjeraðavöldin engu 
að ráða, og þá hjálpar ekkert, þótt þingmálafundur í hreppnum, sem jörðin ligg- 

ur, skori á þingið að veita þessa söluheimild. En hví skyldi eigi landbúnaðar- 
nefnd vor vera óstöðug eins og veðráttan?

Þá kom a nú hinar veigamiklu röksemdir nefodarinnar. Það er satt, að 

jörðin hefir gott slægjuland, enda mundi enginn sækja um kaup á henni fyrir 
hálft fjórða þúsund króna, ef hún hefði engan kost. En hitt er vafasamara, að 

þetta land sje sjerlega vel fallið til sundurskiftingar, ef talað er um að skitta í 
lífvænleg býli. Jörðin má nú heita góð jörð, en ef henni yrði skift, þá yrði henni 
aldrei skift í meira en tvö lífvænleg býli. Því að þar getur eigi verið um smábýli að 
ræða, sem eru til stuðnings mönnum, er stunda aðra atvinnu en landbúnað, svo sem 
fiskiveiðar, iðnað o. þ. h. Svo stendur á, að fiskur gengur eigi inn á fjörðinn, svoað eng- 
in veiði er þar, nema eitthvað af hrognkelsum á vorin, en það er magur atvinnu- 

rekstur að veiða þau, þótt þau geti komið að liði búandi manni, að leggja veið- 
ina í búið. Iðnaður er óhugsandi þar eða þar nærri, því að þar er ekkert vatns- 
afl svo að teljandi sje, nje heldur þar í nágrenninu. Daglaunavinna mun þar 
aldrei verða, því að kaupstaður getur eigi verið þar. E f þar væri sett verslun, 
mundi aðeins nokkur hluti Hvammssveitar eiga hægri sókn þangað en að öðrum  

stöðum, í mesta lagi öll Hvammssveitin. Jeg veit ekki hverja 3 hreppa háttv. 
meiri hluti talar um. Naumast kemur þeim góðu mönnum þó til hugar að Lax- 
dælir sæki fram hjá Búðardal, er liggur í þeirra hreppi, eða Saurbæingar frá 

Salthólmavikinni suður yfir Svínadal eða Sælingsdalsheiði til Skarfsstaða. Ekki



einu sinni Fellsstrendingar mundu sækja þangað, þvi að þeir hafa aðdrætti sina 
á sjó og eiga eigi lengri leið til Stykkishólm s en til Skarfsstaða, enda er þaðan 

jafnlangur sjór í Skarfsstaðanes og til Búðardals. Tveir af þessum 3 hreppum  

meiri hlutans hljóta þvi að liggja i tunglinu. — Óhætt mun og að fullyrða að 
fimm hreppar í Dalasýslu, Hvammssveit, Laxárdalur, Haukadalur, Miðdalir og 

Hörðudalur beri eigi nema eitt kauptún. Hitt er og alveg áreiðanlegt, að þetta eina 
kauptún verður jafnan Búðardalur, því að hann liggur á þessu svæði miðju og 

er nú þegar orðinn höfuðkauptún þessara hreppa. — Þeir segja góða lending á 
Skarfsstöðum. Svo mikið er hæft i því, að þar er nokkru aðdýpra en i Búðar- 

dal, en hafnleysan er þar hin sama. Nú verður og bryggja gerð í Búðardal, er 
nær svo langt út, að ferma má og afferma um stórstraumsfjöru. Yrðu því Skarfs- 
staðir ver settir að þessu, bryggjulausir, en Búðardalur og því engin von að þeir 
boluðu honum út. Þá er sú sönnun meiri hlutans ljettvæg, að Stykkishólm skaup- 

menn hafi einu sinni slátrað þar 1000 fjár. Hitt er betri sönnun mínu máli, að 
þeir hafa aldrei gert það aftur. Nú er og slátrunarhús kom ið í Búðardal og er 

ósennilegt að slátrunarhús verði reist í hverri sveit. Þótt einhverntíma kunni að 
hafa komið verslunarskip og legið einn eða tvo daga fyrir Skarfsstaðalandi, þá 
er nú sá siður löngu lagður niður. Kaupfjelag Dalamanna hafði þar um tíma 

útibú, en hefir nú lagt það niður, af því að þ a ð  bo rg a ð i sig e k k i að  h a fa  þ a ð  
þ ar.  Höfn fjekk jeg þar löggilta 1909 eftir ósk manna þar, og munu kauptúns- 
draumar hafa vakið þá ósk, en síðan hefir því máli eigi verið meira sint en svo, 

að verslunarlóðin er enn þá óákveðin.

Meiri hluti nefndarinnar hefir því engin rök að styðjast við, heldur að- 
eins höfðatölu og vilja.

Jeg legg til að málið verði látið ganga fram.

Alþingi 10. ágúst 1915.

Bjarni Jónsson, 

frá Vogi.

